
sapalangane

ana swadrekay ko tayanidra na sapalangane ka mwadada’ane, maa ko
sa’oalay sii ko’abayane, amanimaninga no ’a’abibayni ka thakada’ane ka
mwalengelengece na sa’oalay, molengelengece ko
sa’oalay ’athakada’anenga ko palangini, no molengelengecininga ko
sa’oalay ka syada’anenga ’ikay ko palangini ta’aesenga, ’ikaynga driyane
thakada’ane *akamolo, akikay tayanini sapalangane molengelengece ka
amani na ’abayane ko waecengenga dada’ane ’ayadranga,
anamwalengelengece na sapalangane ka tyadike’e na ’abayane.

Drekay zoko ka ’1yakay ko taiyanini, no mabakabakayni na palange ka
kyalamelamengane, no nini paamaw. ko ta’acoavanini si lasa palangane ka
ko ma’aagae ko ta’acoavanini ka mwalebe, ko ma’alelebe ta’acoavanini ka
laowagee sapalangane ka pa’ikay dryane moagae, molebe ko ta’acoavanini.

sapalanganini na talyalalay ka madike’ee ka dwape, ko kakocingaini ka
tyapawdro, si laka manimaninga na talyalala ka tyapawdro no
sapalanganini.

tha kongadavane no sapalanganini ka tyadike’e ko taiyane,

no ’alama’atakamyamade ka ikapadoo pasilikayno sikiyawdriso ma’ava ka

madraw ko tiyane akiname ka thakongadavane no tasapalangane
miyamade ka ma’ava’avala kimade, lawanga kimade ma’ava ’abebee, lawa
kibakabaka, nomasodini ka lawatitaowane, lapabaolo laso sapalangane.

ano kosapalangane miyamade ka makocingay, nikwaname ka
swadrekay itidike’e na sapalangane, ta’athakada’ane myamade ka maoane
kimade mapasopapaa ’athakada’ane, akikay sasapalapalanganita ko boboane
ka ’iyakayngaa ko tayanini ko toloanini, no’alama’ataka myamade
ka ’aaogane kini, takaesale mathaai na twacavicavili. no paake twacavicavili
no myata ka lama’aka, ka ikapadodoo. kya’adilikimade. ma’akathaai.

cecengele kimade ko takaagi’anini ko sakadrosamade.

